
Zenzele Mazibuko

Muoli Marubini! Muoli Marubini! 



Mme a Marubini vha lufherani lune vha olela 
khalwo. Vha vhonala vhe kati na u ola.

Marubini u vhona pennde tswuku ṱafulani.

Marubini a kokovhela ṱafulani. Ha ṱoḓi u 
vhoniwa nga mme awe.

Marubini ha ngo tendeliwa lufherani lwa mma 
lune vha olela khalwo. U khou tou silinga!

Marubini u kha ṱafula. U a ima a zwondolola 
pennde.

Marubini u vula pennde. U a panga munwe 
wawe nga ngomu.

Munwe wawe wo fhomiwa nga pennde 
tswuku!

“Ndi muungo wa mini?” mme vha a sedza.

Vha rembuluwa. Vha vhona munwe wa 
Marubini u mutswuku.

“Ndi malofha ayo, mutukana wanga? No 
vhaisala?” vha vhudzisa vho tshuwa.

“A si malofha! Ndi pennde tswuku, Mmawe!” 
Marubini u a setshelela.

Mme vha sedzesa munwe wa Marubini na 
vhone vha setshelela.

“Iḓani ri ole,” mme vha vhidzelela Marubini.

Vha fha Marubini pennde dza mivhala yo 
fhambanaho.

Marubini ndi muoli vhukuma, sa mme awe!


